MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 14
It-Tlieta, 19 ta' Ottubru 2004 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.00 p.m.

L-Onor Jason Azzopardi, President tal-Kumitat, ippresieda.

PREŻENTI

L-Onor Michael Asciak, l-Onor Evarist Bartolo, l-Onor. Leo Brincat, l-Onor Michael Frendo, l-Onor Clyde Puli u l-Onor George Vella.

L-Onor Simon Busuttil, Membru tal-Parlament Ewropew, kien ukoll preżenti.

MINUTI

Fuq punt imqajjem mill-Onor George Vella, il-Kumitat qabel li l-minuti għandhom jiġu emendati kif ġej:
Fl-ewwel paġna, f’paragrafu (c), minflok il-kliem “mistiedna jattendu għal” għandhom jidħlu l-kliem “informati b’” u minflok il-kliem “mistiedna għal” fl-istess paragrafu, għandhom jidħlu l-kliem “informati b’”.

Il-Minuti tal-laqgħa numru 13 li saret fid-19 ta’ Lulju 2004, kif emendati, kienu konfermati.
Għall-mistoqsija magħmula mill-Onor George Vella dwar il-preżenza tal-Membri tal-Parlament Ewropew għal skopijiet ta’ quorum, il-President informa lill-kumitat li la skond l-Ordnijiet Permanenti tal-Kamra l-Membri tal-Parlament Ewropew għandu jkollhom dritt li jipparteċipaw għax-xogħol tal-kumitat iżda ma jkollhomx dritt jivvotaw jew dritt li jressqu mozzjonijiet u emendi, il-preżenza tagħhom fil-kumitat ma tikkostitwix parti mill-quorum.
Il-President tal-Kumitat informa lill-Kumitat li:

(a)  matul is-seduta parlamentari tat-28 ta’ Settembru hu kien ippreżenta 34 dokument ta’ pipeline acquis li kienu ġew cleared mill-working groups u waqt is-seduta tal-lum kien ippreżenta 34 dokument ieħor ta’ pipeline acquis;

(b)  hu kien irċieva ittra mingħand Mr Speaker bir-rapport tad-delegazzjoni li attendiet il-laqgħa ta’ l-Inter Parliamentary Union f’Ġinevra f’Settembru u ppreżenta lill-Kumitat:

Dokument 34       -
Rapport dwar il-laqgħa ta’ l-Inter Parliamentary Union li saret f’Ġinevra bejn it-28 ta’ Settembru u l-1 ta’ Ottubru 2004;
(c)  ż-żewġ research analysts kienu se jmorru stage mal-UK Scrutiny Committee bejn il-25 u d-29 ta’ Ottubru;

(d) ż-żjara mill-kumitat fil-Libja kienet se ssir fid-19 u l-20 ta’ Novembru 2004.  Huwa nforma lill-Membri bis-suġġetti li qed jiġu proposti li jiġu diskussi waqt iż-żjara u talab lill-Membri jinfurmawh jekk jixtiequ li suġġetti oħra jiġu inklużi fl-agenda; u

(e) hu kien kiteb liż-żewġ Whips parlamentari fejn fakkarhom fid-deċiżjoni li l-Kumitat Permanenti dwar l-Affarijiet Barranin kien ħa xi snin qabel li Membri Parlamentari li jattendu laqgħat barra minn Malta, jagħmlu rapport qasir dwar il-laqgħa li jkunu ħadu sehem fiha u li jgħaddu dan ir-rapport, flimkien ma’ kopja tal-kontribut tagħhom, jekk ikun il-każ, u dokumenti oħra rilevanti, lill-Kumitat Permanenti dwar l-Affarijiet Barranin u Ewropej.
L-Onor Evarist Bartolo tkellem dwar konferenza li attenda għaliha fi Praga bejn it-23 u l-24 ta’ Settembru 2004 intitolata «Enlarged Europe Reinforced Responsibility» u ppreżenta lill-Kumitat:- 
Dokument 35      -
Dokumenti relatati mal-laqgħa «Enlarged Europe Reinforced Responsibility» li nżammet fi Praga bejn it-23 u l-24 ta’ Settembru 2004.
PREŻENTAZZJONI MILL-MINISTRU GĦALL-AFFARIJIET BARRANIN 
Il-Ministru għall-Affarijiet Barranin, l-Onor Michael Frendo, għamel preżentazzjoni dwar l-Assemblea Ġenerali tan-Nazzjonijiet Uniti, dwar il-General Affairs and External Relations Committee u dwar ir-relazzjonijiet bejn Malta u l-Libja.

Il-Ministru għall-Affarijiet Barranin ippreżenta lill-Kumitat:-

Dokument 36      -
Kopja tal-verżjoni proviżjonali tal-konklużjonijiet tal-General Affairs and External Relations Committee dwar il-Libja.
Wara l-preżentazzjoni kien hemm dibattitu.
Il-President tal-Kumitat informa lill-Kumitat dwar laqgħat tal-Kumitat previsti għax-xhur ta’ Ottubru u Novembru, ċioe’:

It-Tnejn, 25 ta’ Ottubru 2004      -
laqgħa ma’ Delegazzjoni Parlamentari tal-Kumitat dwar l-Affarijiet Ewropej tad-Danimarka;

L-Erbgħa, 27 ta’ Ottubru 2004    -
laqgħa mas-Sur Michael Bartolo dwar riformi fin-Nazzjonijiet Uniti;

It-Tlieta, 2 ta’ Novembru 2004    -
laqgħa mal-Membri tal-Parlament Ewropew;

It-Tnejn, 8 ta’ Novembru 2004    -
preżentazzjoni mill-Ministru għall-Affarijiet Barranin dwar iż-żjarat tiegħu barra minn Malta;

L-Erbgħa, 10 ta’ Novembru 2004  -
preżentazzjoni minn Prof Ian Refalo u Prof Peter Xuereb dwar il-Kostituzzjoni Ewropea; u

Il-Ġimgħa, 12 ta’ Novembru 2004 -
laqgħa ma’ delegazzjoni mill-Kumitat dwar l-Affarijiet Barranin tar-Repubblika Ċeka.

Fid-9.20 p.m. il-Kumitat aġġorna għal nhar it-Tnejn, 25 ta’ Ottubru 2004 fis-6.30 p.m.

